
Citazzjoni Numru. 210/2009

S & D YACHTS LIMITED (C-3476)
VS

DIRETTUR TA’ L-UFFICCJU TAL-KOMPETIZZJONI
GUSTA u I-Avukat Generali

[I-Qorti:

Rat ir-Rikors Mahluf imressaq fit-3 ta’ Marzu, 2009, i bih u
ghar-ragunijiet hemm imsemmija, I|-kumpannija attriCi
talbet li din il-Qorti (a) ssib li d-decizjoni moghtija mill-
Kummissjoni ghall-Kummer¢ Gust fis-6 ta’ Ottubru, 2008
filkkaz “S & D Yachts Limited vs Il-Gvern ta’ Malta, I-
Awtorita’ Marittima ta’ Maltau b’degriet datat it-3 ta’
Dicembru tas-sena 2007, is-socjeta’ MIDI p.l.c.
intervenuta fil-kawza u b’degriet datat it-2 ta’ Lulju tas-

sena 2007, |-Avukat Generali nomine kjamat in kawza”
(Kaz Nru. 2 tal-2007) kienet wahda ultra vires ghall-finijiet
tal-artikolu 469A(1)(b)(iii) u (iv) tal-Kapitolu 12 tal-Ligijiet
ta’ Malta, billi l-imsemmija Kummissjoni abbuzat mis-
setghat taghha ghaliex ibbazat id-decizjoni taghha fuq
konsiderazzjonijiet mhux rilevanti u ttiehdet ghal skopijiet
mhux xierqa jew ghaliex dik id-decizjoni tmur kontra I-ligi;
(b) issib li l-istess decizjoni ma tiswiex; u (¢) tordna
rimedju adegwat fil-konfront taghha. Talbet ukoll I-
ispejjez;

Rat id-degriet taghha tal-11 ta’ Marzu, 2009, li bih ordnat
in-notifika lill-imharrkin u tat direttivi lill-kumpannija attrici
dwar it-tressiq tal-provi min-naha taghha;

Rat it-Twegiba Mahlufa mressqa mid-Direttur imharrek fit-
3 ta’ April, 2009, li biha laga’ ghall-azzjoni attrici billi,
b’mod preliminari, gal li l-istess Rikors Mahluf ma jiswiex
ghaliex il-kumpannija attrici nagset li thares dak li jrid I-
artikolu 460 tal-Kodic¢i tal-Organizzazzjoni u Proc¢edura
Civili u ma ressqet I-ebda att gudizzjarju preventiv gabel
ghazlet Ii tiftah din il-kawza; u wkoll li hu ma kienx il-
legittimu kontradittur, ghaliex hu ma tax id-decizjoni li
minnha tilminta [-kumpannija attri¢i u langas ghandu I-
ebda setgha fuq il-Kummissjoni li ippronunzjat id-decizjoni
attakkata. Fil-mertu, laga’ billi qal d-decizjoni attakkata
ma tagax fl-ambitu ta’ azzjoni ta’ stharrig mahsuba fl-
artikolu 469A tal-imsemmi Kodici, billi hija decizjoni ta’
natura gudizzjarja;

Rat id-degriet taghha tad-19 ta’ Novembru, 2009, li bih
ordnat li l-ewwel ghandha ssir it-trattazzjoni tal-ewwel
erba’ paragrafi tat-Twediba Manhlufa tal-imharrek;

Rat in-Nota mressqga mill-imharrek waqt is-smigh tal-10 ta’
Marzu, 2010;

Rat id-degriet taghha tal-10 ta’ Marzu, 2010, li bih ordnat
bdil fl-att tat-Twegiba Mahlufa biex jizdied I-imharrek

! Pag. 80 tal-process

Avukat Generali fl-imsemmi att ghall-finijiet tal-artikolu 175
tal-Kapitolu 12 tal-Ligijiet ta’ Malta;

Semghet it-trattazzjoni tal-avukati tal-partijiet waqt I-
imsemmi smigh;

Rat id-degriet taghha tal-10 ta’ Marzu, 2010, li bih halliet
il-kawza ghal-lum ghas-sentenza dwar |-e¢cezzjonijiet
preliminari;

Rat in-Nota ta’ Sottomissjonijiet imressqa mill-kumpannija
attri¢i fit-30 ta’ Marzu, 20107

Ikkunsidrat:

lli din hija azzjoni ta’ stharrig gudizzjarju. Il-kumpannija
attri¢i (minn issa 'l quddiem imsejha “S & D”) trid li I-Qorti
tistharreg decizjoni mehuda mill-Kummissjoni ghall-
Kummeré Gust (minn issa ’| quddiem imsejha “I-
Kummissjoni”) fuq ilment taghha kontra I-Gvern u I-
Awtorita’ Marittima fMalta ghaliex tghid li dik id-decizjoni
ma tiswiex minhabba i I-Kummissjoni qabzet is-setghat
taghha billi abbuzat minnhom. Issemmi zewg ragunijiet
ghaliex, fil-fehma taghha, sehh dan: [-ewwel raguni hi li |-
Kummissjoni sejset iI-fehmiet taghha fuq
kunsiderazzjonijiet irrilevanti, u t-tieni raguni hi ghaliex id-
decizjoni taghha tmur kontra I-ligi;

llli ghal din l-azzjoni l-imharrkin lagghu billi ressqu
ectezzjonijiet preliminari dwar is-siwi tal-azzjoni, dwar
jekk azzjoni bhal din tistax issir dwar decizjoni mehuda
mill-Kummissjoni u dwar jekk il-kawza messhiex saret
kontra I-imharrek, ladarba hu ma kellu xX’jagsam xejn mad-
decizjoni moghtija u langas m’ghandu xi setgha fuq il-
Kummissjoni |i tat dik id-decizjoni. Ressqu wkoll
eccezzjoni fil-mertu;

2 Pagg. 111- 7 tal-process

llli din is-sentenza gieghda tinghata dwar I-imsemmija tliet
eccezzjonijiet preliminari;

Il fil-qosor, il-fatti rilevanti li johorgu mill-atti juru li fi Frar
tal-2006°, S & D ressget ilment dwar ksur tad-
dispozizzjonijiet tal-artikoli 5 u 30 tal-Att tal-1994 dwar il-
Kompetizzjoni* li tghid li sehh meta, fGunju tal-2000, -
Awtorita’ Marittima ta’ Malta u I-Kummissarju tal-Artijiet
dahlu fkuntratt ta’ enfitewsi ma’ MIDI p.l.c. dwar l-izvilupp
ta’ Manoel Island. PBittra tal-20 ta’ Marzu, 2007°, I-
imharrek baghat lil S & D twegiba motivata biex jgharraftha
li ma kienx laga’ l-ilment taghha. S & D ma riditx toqghod
ghal dik is-sejba. FI-10 ta’ April, 2007, Il-imharrek, fuq
talba ta’ S & D, ressaq Rikors quddiem il-Kummissjoni;

llli fis-6 ta’ Ottubru, 2008, il-Kummissjoni tat id-decizjoni
taghha (dik li S & D qieghda fdin il-kawza titlob li din il-
Qorti tistharreg) li biha sabet |li ma kien sehh |-ebda ksur
tal-artikolu 5 tal-Kapitolu 379 tal-Ligijiet ta’ Malta. Fit-3 ta’
Marzu, 2009, S & D fethet din il-kawza;

llli jidher xieraq li I-Qorti taghmel il-konsiderazzjonijiet ta’
natura legali rigward |-e¢¢ezzjonijiet preliminari taht ezami
fl-ordni i tressqu l-istess eccezzjonijiet. Dan jinghad
minhabba n-natura legali taghhom u xejn angas minhabba
|-effetti perentoriji i jista’ jkollhom fuq il-mixi 'l quddiem ta’
din il-kawza;

llli -ewwel e¢¢ezzjoni li I-Qorti trid tistharred hija dik dwar
is-siwi tal-azzjoni attrici ladarba saret bi ksur tal-
artikolu 460 tal-Kodiéi tal-Procedura Civili. Dak I-artikolu
tal-ligi jrid li l-ebda att Judizzjarju li bih jinbeda
proc¢ediment ma jista' jitressaq u ebda proc¢ediment ma
jista’ jittiened jew jinbeda kontra |-Gvern jew kontra xi
awtorita’ mwaqqfa bil-Kostituzzjoni jew kontra xi persuna li
jkollha kariga pubblika fil-kwalita’ uffi¢jali taghha gabel ma
jghaddu ghaxart ijiem min-notifika b’ittra ufficjali jew
protest li jfissru b'mod c¢ar il-pretensjoni jew talba lill-
Gvern, awtorita’ jew persuna bhal dak;

% Dok “C”, fpagg. 30 — 4 tal-process
4 Att XXXI tal-1994 (Kap 379)
® Dok “B”, fpagg. 28 — 9 tal-process

llli I-kumpannija attri¢i tacéetta li, gabel ma fethet din il-
kawza, ma baghtet |-ebda att gudizzjarju lill-imharrek.
|zda I-gharef difensur taghha jishaq li ma kien mehtieg I-
ebda att gudizzjarju bhal dak ladarba bejn il-kumpannija
attrici  u l-awtorita’ pubblika kien ilhom ghaddejjin
pro¢eduri ghal aktar minn sentejn. Zied jghid li I-hsieb
wara d-dispozizzjonijiet tal-artikolu 460 huwa dak Ii I-
Gvern, awtorita’ jew persuna pubblika jkunu mgharrfa
uffi¢jalment bil-pretensjoni tal-persuna gabel ma dik il-
persuna tkun tista’ tmexxi b’kawza kontra [-Gvern,
awtorita’ jew persuna pubblika. Ghalhekk, ladarba fil-kaz
taa S & D l-awtorita’ pubblika kienet taf diga’ i I-
kumpannija attrici kienet ressqet I-ilment taghha dwar ksur
tal-Kapitolu 379, ma kien hemm I-ebda raguni ghaliex
kellha thares dak li jrid I-artikolu 460. Ghalqga biex stagsa
wkoll x’messha kienet it-talba li S & D kellha taghmel, fil-
kaz tal-lum, kieku stess ghazlet li tibghat lill-imharrek ittra
uffi¢jali gabel fethet din il-kawza;

lIli xieraq jinghad li dan Il-artikolu huwa wahda mid-
dispozizzjonijiet i I-ligi tikkontempla fir-rigward ta’
proc¢eduri gudizzjarji li fihom ikun imdahhal il-Gvern. F’din
I-ghamla ta’ proceduri, I-ligi taghti lill-Gvern cCerti privileggi.
Minhabba f'hekk, u billi dawn id-dispozizzjonijiet huma ta’
natura partikolari, ghandhom jitgiesu bhala ecc¢ezzjoni
ghar-regoli generali proc¢edurali u fl-istess waqt jithaddmu
fi hdan il-qafas shih ta’ dak li jipprovdi [-Kodi¢i tal-
Procedura;

[lli mill-kliem iebes tal-imsemmi artikolu 460 johrog car li
mhux talli att gudizzjarju (li mhux ittra uffi¢jali jew protest
gudizzjarju) ma jiswiex u ma jistax jitmexxa 'l quddiem
kontra |-Gvern, awtorita’ jew persuna pubblika, kif inghad,
izda li lanqas biss imissu jithalla jitressaq mir- Registratur

tal-Qrati. Il-ligi tuza I-kliem “ipprezentat”, “jittiehdu jew
jinbdew” u “mitlub”, li Ikoll juru bid-dieher li I-hsieb tal-
legislatur  kien li l-atti mressga bi ksur ta’ dawk id-

dispozizzjonijiet jintlagtu mortalment mill-bidunett;

lIli fghadd ta’ sentenzi li nghataw minn dawn il-Qrati fit-
tifsir Ii huma taw lil dan l-artikolu, inghad dejjem Ii I-

azzjonijiet li ma jaqghux tant il-morsa tal-imsemmi artikolu
460 huma dawk Ii jissemmew b’mod tassattiv fis-
subartikolu (2) ta’ dak I-artikolu. Kull azzjoni ohra li taga’’l
barra minn dawk il-kazijiet specifi¢i trid tabilfors tghaddi
mill-gharbiel preventiv tal-interpellazzjoni gudizzjarja u I-
moghdija ta’ zmien ta’ ghaxart ijiem minn mindu [-Gvern,
awtorita’ jew persuna pubblika tkun laqgghet ghandha dak
l-att gudizzjarju interpellatorju;

llli din il-Qorti, madankollu, tqgis li fil-kaz li ghandha
guddiemha, l-att (jigifieri r-rikors promotur) mhux biss
tressaq, imma thalla mir-Registratur tal-Qrati jimxi I
quddiem tant li assenjah bhala kawza biex tinstema’ minn
din il-Qorti. Dan in-nuggas wahdu ma jservix biex dak li
ma jiswiex igibu jiswa®, imma jista’ jkun indikattiv hafna
jekk fil-fatt jirrizulta li I-att promotur mhux milgqut minn
nullita’;

[lli I-Qorti tqis ukoll li, skond ma nghad f'sentenzi ta’ dawn
iI-Qrati, dan il-privilegg pro¢edurali huwa wiehed ta’ ordni
pubbliku, u I-persuni li favurihom japplika langas jistghu
jirrinunzjaw ghalih jew ma jinsistux izjed dwaru, minbarra
-fatt li I-kwestjoni tista’ titgajjem mill-Qorti ex ufficio”;

llli I-Qorti hasbet sewwa dwar din il-formulazzjoni u fittxet
ukoll I-ghejjun li fihom tnissel |-imsemmi artikolu 460. L-
ewwel haga li tolgot I-ghajn fis-sub-artikolu (1) tal-artikolu
460, u li tohrog mill-ewwel kliem tieghu, hija li dan huwa
suggett ghal dak li jistabilixxi s-subartikolu (2). Jekk is-
subartikolu (2) ghandu dispozizzjoni li tmur kontra s-
subartikolu (1), jipprevali s-subartikolu (2). It-tieni
karatteristika hi li, kif diga’ nghad izjed il fug, I-imsemmi
artikolu huwa privilegg procedurali moghti favur il-Gvern
fkawzi li fihom ikun imharrek, liema privilegg gie mfisser li
japplika ghal kull ghamla ta’ att gudizzjarju li bih jinbdew
pro¢edimenti kontra I-Gvern. Ghalkemm iddahhal fis-
sistema procedurali Malti bl-Att VIl tal-1981, rega’ nbidel
xi ftit bil-bidliet li sehhew bl-Att XXIV tal-1995, izda mhux
b’mod radikali;

® Ara P.A. 25.1.1991 fil-kawza fl-ismijiet Ines Calleja et vs Gaetano Spiteri et (Kollez. Vol
LXXV.iii.666)

" Ara P.A. FGC: 7.5.1999 fil-kawza fl-ismijiet Dominic Savio Spiteri vs Onor. Prim

Ministru et (konfermata mill-Qorti tal-Appell fis-27.2.2004)

llli 1-Qorti taghraf li kien hemm Zzmien meta |-fehma tal-
Qrati kienet sahansitra li att gudizzjarju mressaq bhala
bidu ta’ kawza kontra I[-Gvern li ma jintweriex li kien
precedut minn ittra ufficjali jew protest kif jinghad fl-
artikolu 460, mhux biss huwa null imma inesistenti ghax ir-
Registratur ma jmissux imgar lagghu meta tressaq
quddiemu®. Minbarra dan, inghad li, proprju minhabba I-
kliem uzat fl-artikolu in kwestjoni, n-nullita’ li jgib in-nuggas
ta’ harsien tal-pro¢edura li ghandha ssir gabel ma jingieb
‘il quddiem I-att hija wahda assoluta li mhix sanabbli tal-
procediment kollu mhux biss fil-konfront tal-Gvern
imharrek imma wkoll, jekk ikun il-kaz, fil-konfront tal-
imharrkin |-ohrajn ukoll, anke jekk dawn ma jistghux minn
jeddhom jinvokaw dak il-privilegg fisimhom?;

[lli 1-Qorti hija tal-fehma li I-imsemmi artikolu jghodd ukoll
ghal kawza ta’ stharri§ gudizzjarju mressqa tant I-artikolu
469A tal-Kapitolu 12 tal-Ligijiet ta’ Malta®®, u dan ghaliex
azzjoni bhal dik ma taga’ taht |I-ebda wahda mill-ghamliet
ta’ proceduri msemmija fis-sub-artikolu (2) tal-artikolu 460,
liema lista hija wahda tassattiva. Jidher li I-argument ta’ S
& D li fkull kaz ma kien hemm xejn X'titlob lill-imharrek
kieku kellha taghzel li tinterpellah b’att gudizzjarju gabel
fethet din il-kawza m’huwiex argument li jiddispensa mill-
htigijiet ritwali imposti mill-artikolu 460 ghas-siwi tal-
azzjoni attrici. Dan jinghad ghaliex, ladarba |-procedura
ma nbdietx mill-Gvern jew mill-awtorita’ pubblika™, u
ladarba mid-decizjoni tal-Kummissjoni ma kienx mistenni li
tissokta xi procedura ohra, I-interpellazzjoni uffi¢jali
mistennija mill-artikolu 460 kellha ssir. Il-fatt li I-ittra
ufficjali ma setghet titlob lill-imharrek jaghmel xejn biex id-
decizjoni tal-Kummissjoni tkun mistharrga mill-gdid ma
jidhirx li kien ikun ta’ xkiel biex dak l-att gudizzjarju
jitressaq xorta wahda fis-sura ta’ awviz li S & D kien fi
hsiebha tghaddi | quddiem biex titlob I-istharrig
gudizzjarju ta’ dik id-decizjoni quddiem din il-Qorti;

8 Ara P.A. FGC: 5.2.1999 fil-kawza fl-ismijiet Joseph Bellizzi vs Avukat Generali (mhix pubblikata)
® Ara P.A. FGC: 22.6.1992 fil-kawza fl-ismijiet Avukat Dr. Louis Vellaet vs Ronald Grech et (mhix
?ubblikata)

® Ara Mag. (Gh) AE 16.10.2007 fil-kawza fl-ismijiet Grace Sacco vs Suprintendent Mediku fl-
Isptar Generali ta’ Ghawdex et

' Ara, per ezempju, App. Inf. 10.4.2003 fil-kawza fl-ismijiet Salvatore Ellis et vs Il-Kontrollur tad-
Dwana

llli langas ma jiswa l-argument ta’ S & D li n-nuqqas ta’
siwi tal-azzjoni taghha “ssewwa” ladarba r-Registratur tal-
Qorti laga’ u mexxa r-Rikors Mahluf taghha. Dan jinghad
ghar-raguni li ssemmiet qabel fdin I-istess sentenza, u
jigifieri li I-fatt wahdu li r-Registratur tal-Qorti (forsi bla ma
biss intebah li gieghed imur kontra dak li tghid il-ligi) laga’
ghandu u mexxa 'l quddiem ir-Rikors Mahlufta’ S & D ma
jgibx jiswa dak li b'rieda espressa tal-ligi ma jiswiex sa
mill-bidu tieghu*?;

lIli ghalhekk, I-ewwel ec¢¢ezzjoni sejra tintlaga’;

llli 1-Qorti tista’ tieqaf hawn fl-istharrig taghha u m’huwiex
il-kaz li tibga’ tqis iz-zewg eccezzjonijiet preliminari |-
ohrajn ukoll, ladarba I-effett tal-ilqugh tal-ewwel ec¢cezzjoni
preliminari jgib mieghu I-helsien mill-gudizzju tal-imharrek;

[lli, madankollu, I-Qorti thoss li ma jkunx zejjed li tindika li,
wkoll kieku ma kienx ghall-ewwel ec¢¢ezzjoni preliminari,
jidher li r-raba’ ec¢c¢ezzjoni preliminari hija wahda
misthoqqga wkoll, u dan ghaliex din il-Qorti ma tistax, bl-
espedjent ta’ azzjoni tant l-artikolu 469A tal-Kap 12 (kif
dikjaratament hija l-azzjoni ta’ S & D), tistharreg decizjoni
moghtija  mill-Kummissjoni*®. Ghalkemm fis-
sottomissjonijiet taghha S & D taghmel sforz gawwi biex
tipperswadi lil din il-Qorti li I-azzjoni taghha hija kontra d-
decizjoni mehuda mill-Uffic¢ju mmexxi mill-imharrek, qari
maqar hafif tar-Rikors Mahluf juri bla ebda hjiel ta’ dubju li
din l-azzjoni qieghda tattakka biss id-decizjoni tal-
Kummissjoni;

llli bl-istess mod tghid ma jidhrilhiex li hija misthogga t-
tieni eé¢ezzjoni preliminari u dan ghaliex huwa stabilit li
meta parti fi pro¢eduri quddiem bord jew tribunal
amministrativ jew kwazi-gudizzjarju tkun tixtieq tikkontesta
xi decizjoni moghtija minn tali bord jew tribunal, il-persuna
li trid titharrek hija I-parti I-ohra li kienet involuta fil-
kwestjoni mressqga quddiem tali bord jew tribunal u mhux

2 p A. 15.1.1993 fil-kawza fl-ismijiet Roger Sullivan noe vs Kontrollur tad-Dwana (Kollez. Vol:
LXXVILiii.13)

¥ App. Civ. 3.3.2006 fil-kawza fl-ismijiet Direttur Generali tal-Qrati vs Pinu Axiaq u App. Civ.
19.1.2010 fil-kawza fl-ismijiet General Workers’ Union vs Bank of Valletta p.l.c.

il-persuna |i kienet qieghda tippresjiedi tali bord jew
tribunal'®;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tilga’ I-ewwel e¢cezzjoni preliminari u ssib li l-azzjoni
attrici ma tiswiex ghaliex tressqget bi ksur tal-artikolu 460
tal-Kapitolu 12 tal-Ligijiet ta’ Malta li kien jghodd ghaliha, u
ghalhekk tehles lill-imharrkin milli jogoghdu fil-kawza Dbi
spejjez ghall-kumpannija attrici.

Moqrija

< Sentenza Finali >

* App. Civ. 13.2.1997 fil-kawza fl-ismijiet Mallia noe vs Debono noe et (Kollez. Vol: LXXXL.ii.262)

